
 
АНУ-ААС МОНГОЛ УЛСАД 7.32 САЯ АМ.ДОЛЛАРЫН БУЦАЛТГҮЙ ТУСЛАМЖ 
ҮЗҮҮЛЭХ ХЭЛЭЛЦЭЭРТ ГАРЫН ҮСЭГ ЗУРАВ  

Улаанбаатар хот (2006 оны 6-р сарын 23) – АНУ-ын Олон улсын хӨгжлийн 
агентлаг (АНУОУХА)-аас хэрэгжүүлж буй хоёр стратеги зорилтын 2006 оны 
санхүүжилтэд зориулж 7.32 сая ам.долларын буцалтгүй тусламжийг Монгол Улсад 
олгох тухай хэлэлцээрийг өнөөдөр байгууллаа. Хэлэлцээрт Монгол Улсын Засгийн 
Газрыг төлөөлж Монгол Улсын Сангийн сайд Н. Баяртсайхан, АНУ-ыг төлөөлж тус 
улсаас Монгол Улсад суугаа Элчин сайд Памела Ж. Слуц болон АНУОУХА-ийн 
Монгол Улс дахь Төлөөлөгч Леон С. Васкин нар гарын үсэг зурлаа.  

АНУ-ын Олон улсын хөгжлийн агентлагаас хэрэгжүүлж буй стратеги зорилтууд нь 
нэгд хувийн хэвшилд тулгуурласан эдийн засгийн хӨгжлийг дэмжих, хоёрт Монгол 
Улсын ардчилал болон зохистой удирдлагыг бэхжүүлэх зорилтууд юм. 

Хувийн хэвшилд тулгуурласан эдийн засгийн хөгжлийг дэмжих зорилтын хүрээнд 2008 
оныг дуустал хэрэгжих эдийн засгийн ӨсӨлт, хувийн хэвшлийн оролцоо болон хот хөдөө 
дахь бизнесийн хӨгжлийг дэмжих гурван тӨсөлд зориулж 4.9 сая ам.долларыг олгох юм. 
Эдгээр төслийн хүрээнд хот, хӨдӨӨгийн бизнесийг хӨгжүүлэх, хувийн хэвшлийн 
бизнесийн хӨгжлийг дэмжих, хӨрӨнгӨ оруулалтын таатай орчныг бүрдүүлэх 
бодлогыг боловсронгуй болгох, санхүүгийн салбарыг шинэчлэх, дэлхийн зах зээл 
дээр Монгол Улсын ӨрсӨлдӨх чадварыг сайжруулах зэрэг ажил хийгдэх юм.  

Монгол Улсын ардчилал болон зохистой удирдлагыг бэхжүүлэх зорилтын хүрээнд 
2008 оныг дуустал хэрэгжих шүүх, хууль тогтоох засаглал болон сонгуулийн үйл 
ажиллагааг боловсронгуй болгох, хууль тогтоох засаглалыг боловсронгуй болгох, 
авилгалтай тэмцэх зэрэг төсөлд зориулж 2.4 сая ам.долларыг олгох юм.  

Эдгээр хэрэгжиж байгаа болон шинээр хэрэгжих тӨслүүд нь Монгол Улс, АНУ-ын 
Засгийн газар хоорондын, мӨн хоёр улсын ард түмний хоорондын түншлэлийг 
улам бэхжүүлэх ач холбогдолтой юм.  

2006 оны санхүүжилтэд дараах төслүүд хамрагдана. Үүнд: 

-Эдийн Засгийн Бодлогын Шинэчлэл, ӨрсӨлдӨх Чадвар (EPRC) тӨсӨл нь 2003 
онд эхэлсэн бӨгӨӨд Монгол Улсын Засгийн газар болон хувийн хэвшилтэй хамтран 
эдийн засгийн бодлогын шинэчлэлийг дэмжих, эрчим хүчний салбарыг боловсронгуй 
болгох, санхүү, аялал жуулчлал, ноолуурын үйлдвэрлэл зэрэг гол салбаруудын 
ӨрсӨлдӨх чадварыг дээшлүүлэхээр ажиллаж байна. Төслийг Кемоникс байгууллага 
2004 оноос хойш хэрэгжүүлж байна  

-Говийн Санаачлага, II үе шат тӨсӨл нь 2004 онд эхэлсэн бөгөөд хӨдӨӨгийн, түүн 
дотроо малчдын бизнес эрхлэх үйл ажиллагааг хӨхиүлэн дэмжихэд чиглэгдсэн. 
Төслийн хүрээнд хӨдӨӨд бизнесийн мэдээллийн үйлчилгээг хүргэх, “ХӨдӨӨгийн 
бизнес мэдээ” болон “Зах зээлийн мэдээ” сонин мэдээллийг хэвлэн гаргаж байна. 
Төслийг олон улсын Мерси Кор байгууллага хэрэгжүүлж байна.  



-Шүүх эрх мэдлийн шинэтгэл тӨсөл нь 2001 онд эхэлсэн бєгєєд хэргийн 
бүртгэлийн удирдлагыг сайжруулах зорилгоор Монгол Улсын бүх шүүх, прокурорын 
газрыг мэдээллийн технологоор хангах, Монгол Улсын шүүхийн хараат бус байдлыг 
бэхжүүлэх, шүүхийн ажилтнуудын мэргэжил, ур чадварыг дээшлүүлэх зорилгоор 
улсын хэмжээнд сургалт зохион байгуулж байна. Төслийг АНУ-ын Муж улсуудын 
шүүхийн үндэсний төв хэрэгжүүлж байна.  

-Сонгуулийн үйл ажиллагаа болон хууль тогтоох засаглалыг боловсронгуй 
болгох төсөл нь 2005 онд эхэлсэн бєгєєд Парламентийн үйл ажиллагааг дэмжих, 
орон нутгийн болон үндэсний сонгуулийн үр дүн үнэн зөв гарч байгааг хянахад 
Сонгуулийн Ерєнхий Хороод дэмжлэг үзүүлнэ. Төслийг Бүгд Найрамдахчуудын 
Олон Улсын Хүрээлэн хэрэгжүүлж байна.  

-Авилгалтай тэмцэх төсөл нь 2005 онд эхэлсэн бөгөөд авилгалын хэмжээ болон 
хамрах хүрээг хязгаарлах, Монголд авилгалтай тэмцэх чадавхийг сайжруулах, 
олон нийтээс шийдвэр гаргах шатны ил тод байдлыг шаардах чадамжийг 
бэхжүүлэхэд иргэний нийгэмтэй хамтарч ажиллаж байна. Төслийг Азийн Сан 
хэрэгжүүлж байна.  
 


